
1. Ról agus Freagrachtaí
Is é ról an Mhaoir Scoile a chinntiú go dtrasnaíonn leanaí bunscoile an bóthar go sábháilte ag pointe ar leith idir amanna sonraithe. Níor cheart go ndéanfadh comhlíonadh na ndualgas seo dochar do leas úsáideoirí eile bóithre.
Beidh an té a cheapfar sa phost seo freagrach don Aonad um Shábháilteacht ar Bhóithre, faoi stiúir an duine ainmnithe i Rannóg an Chomhshaoil, Gníomhaithe ar son na hAeráide, Taisteal Gníomhach agus Spóirt.
2. Dualgais
Beidh an té a cheapfar sa phost seo freagrach as na dualgais seo a leanas arna sannadh ag an Maoirseoir:
	· Freastal ar dualgas ar na hamanna forordaithe, agus an dualgas sin a chomhlíonadh faoi threoir an Oifigigh um Shábháilteacht ar Bhóithre sa Chomhairle maidir le Nósanna Imeachta Sláinte agus Sábháilteachta.
· Smacht a choimeád ar leanaí atá ag fanacht le treoracha maidir le trasnú
· An éide agus an trealamh reachtúil a chuirtear ar fáil a úsáid ar mhaithe leo féin, leanaí agus gach duine eile den phobal, go háirithe agus é/í ag stopadh tráchta ar an mbóthar poiblí
· An éide reachtúil a chaitheamh i gcónaí agus é/í ar dualgas agus a chinntiú go gcoimeádtar an éide deas glan agus néata
· An ‘Comhartha Stop’ reachtúil arna chur ar fáil ag Comhairle Contae Fhine Gall a úsáid
· Fadhbanna nó deacrachtaí ar bith a thuairisciú don mhaoirseoir cuí
· Taifid agus tuarascálacha a chur ar fáil, de réir mar is gá
· Nó tabhairt faoi aon dualgais dá leithéid a d’fhéadfaí a shannadh dó/di ó am go chéile



3. Cáilíochtaí agus riachtanais an phoist
(a) CARACHTAR
a. Ní mór gur duine dea-charachtair gach iarratasóir. Tá Grinnfhiosrúchán an Gharda Síochána éigeantach faoi Bheartas Cosanta Leanaí na Comhairle.
(b) SLÁINTE
a. Beidh iarratasóirí i riocht sláinte a thabharfadh le fios gur dócha gur féidir leo seirbhís rialta agus éifeachtach a thabhairt.
(c) OIDEACHAS, OILIÚINT, TAITHÍ, ETC.
Beidh iarratasóir tar éis caighdeán oideachais a bhaint amach a chuirfeadh ar a gcumas dualgais an phoist a chomhlíonadh ar bhealach éifeachtach.
4. Sonraí Fostaíochta
Is fostaíocht pháirtaimseartha shealadach í seo atá ann chun clúdach faoisimh a chur ar fáil do Mhaoir Scoile lánaimseartha, rud a d'fhéadfadh a bheith ag teastáil ar gearrfhógra.
Ceanglófar ar dhaoine a thagann chun bheith ina bhfostaithe inphinsin de chuid údaráis áitiúil atá faoi dhliteanas ráta ranníocaíochta ÁSPC Aicme A a íoc maidir lena n-aoisliúntas ranníocaíocht a dhéanamh leis an údarás áitiúil ag ráta 1.5% dá luach saothair inphinsin móide 3.5% dá ghlanluach saothair inphinsin (i.e. luach saothair inphinsin lúide dhá uair an ráta bhliantúil pinsin seanaoise (ranníocach)árachais shóisialaigh is iníoctha ag an ráta uasta le duine nach bhfuil aon chleithiúnaí aosaithe nó leanaí cáilithe aige).
Beidh ar dhaoine a thagann chun bheith ina bhfostaithe inphinsin d’údarás áitiúil atá faoi dhliteanas ráta ranníocaíochta ÁSPC Aicme D a íoc maidir lena n-aoisliúntas ranníocaíocht a dhéanamh leis an údarás áitiúil ag ráta 5% dá luach saothair inphinsin.
Ceanglófar ar gach duine a thagann chun bheith ina fhostaithe inphinsin d’údarás áitiúil i leith na Scéime Rialtais Áitiúil (Pinsean Ranníocach Céilí agus Leanaí) ranníocaíocht a dhéanamh leis an údarás áitiúil ag ráta 1.5% dá luach saothair inphinsin de réir théarmaí na Scéime.
PROMHADH
I gcás duine nach buanfhostaí d’údarás áitiúil é nó í cheana féin a bheith fostaithe, beidh feidhm ag na forálacha seo a leanas:—
(a) beidh tréimhse i gceist tar éis don fhostaíocht sin teacht in éifeacht nuair a bheidh na daoine sin fostaithe ar promhadh,
(b) bliain amháin a bheidh sa tréimhse sin ach féadfaidh an Príomhfheidhmeannach dá rogha féin an tréimhse sin a fhadú,
(c) scoirfidh na daoine sin den fhostaíocht i ndeireadh na tréimhse promhaidh mura rud é go mbeidh sé deimhnithe ag an bPríomhfheidhmeannach i rith na tréimhse sin go bhfuil seirbhís na ndaoine sin sásúil.
TUARASTAL
Íocfar an tuarastal de réir ráta €46.94 in aghaidh an lae do gach lá iomlán (3.5 uair in aghaidh an lae) a bhíonn an maor ar dualgas oifigiúil.
a) Ní íocfar pá as laethanta nach mbíonn an maor ar dualgas.
b) Cuirfear fostaíocht ar fionraí gan phá (i) le linn thréimhsí dúnta na scoile/scoileanna áirithe le haghaidh laethanta saoire na Nollag, na Cásca, an tSamhraidh agus bristeacha lár téarma agus (ii) le linn tréimhsí eile arna gcinneadh ag an gComhairle Contae.
c) Íocfar pá saoire de réir théarmaí an Achta um Eagrú Ama Oibre, 1997.  Go ginearálta, íocfar pá saoire gach bliain ag deireadh na scoilbhliana.
Beidh an tuarastal sin iomlán cuimsitheach agus beidh sé mar a chinnfear ó am go ham é. Tosóidh daoine nach bhfuil ag obair mar fhostaithe de chuid an údaráis áitiúil ar an bpointe is ísle ar an scála.
Íocfaidh sealbhóirí an phoist leis an údarás áitiúil aon táille nó airgead eile (seachas a dtuarastal cuimsitheach) is iníoctha leo nó a gheobhaidh siad de bhua a bpoist nó i leith aon seirbhísí a gceanglaítear orthu le haon achtachán nó faoi aon achtachán a chomhlíonadh.
SLÁINTE
Chun an riachtanas maidir le sláinte a shásamh beidh sé riachtanach d'iarratasóirí a cheapfar, sula bhfostaítear iad, dul faoi scrúdú leighis ag lia-chleachtóir cáilithe a bheidh le hainmniú ag an Údarás Áitiúil.  
AOIS SCOIR:
Is é 70 bliain an aois scoir.
Earcaíocht
Féadfaidh údarás áitiúil a chinneadh, mar gheall ar líon na ndaoine a lorgaíonn cead isteach i gcomórtas, nós imeachta gearrliostaithe a chur i bhfeidhm.  Cinnfidh an t-údarás áitiúil ó am go ham líon na ndaoine a dtabharfar cuireadh dóibh, sna himthosca sin, chun agallaimh, ag féachaint don líon dóchúil folúntas a bheidh le líonadh.
Déanfar an roghnú trí agallamh a sheolfaidh an t-údarás áitiúil nó thar ceann an údaráis áitiúil. Beidh ar iarratasóirí aon chostais a thabhóidh siad agus iad ag freastal ar an agallamh a íoc.
Féadfar painéil a bhunú ar bhonn na n-agallamh sin.  Is féidir le hiarratasóirí a bhfuil a n-ainmneacha ar phainéal agus a shásaíonn an t-údarás áitiúil go bhfuil an cháilíocht a dearbhaíodh don phost acu agus go bhfuil siad oiriúnach ar shlí eile le haghaidh fostaíochta a bheith fostaithe, laistigh de shaolré an phainéil, de réir mar a thagann folúntais chun cinn.
Ceanglóidh an t-údarás áitiúil ar dhuine dá dtairgfear fostaíocht dul i mbun fostaíochta den sórt sin laistigh de thréimhse nach faide ná 6 seachtaine agus mura dtéann sé nó sí i mbun na fostaíochta laistigh de cibé tréimhse nó cibé tréimhse níos faide ná sin a d’fhéadfadh an t-údarás áitiúil a chinneadh dá rogha iomlán féin, ní fhostóidh an t-údarás áitiúil an duine.

